ՏԵՂԵԿԱՆՔ
«Հայաստանի Հանրապետության կառավարության Բահրեյնի Թագավորության կառավարության միջև մաքսային գործերում  համագործակցության և փոխադարձ օգնության մասին» համաձայնագրի ստորագրման նպատակահարմարության վերաբերյալ 

Հաշվի առնելով, որ`
· սույն համաձայնագրի նախագծով հիմքեր են ստեղծվում Հայաստանի Հանրապետության և Բահրեյնի Թագավորության մաքսային ծառայությունների կողմից մաքսային բնագավառում իրականացվող համագործակցության ընդլայնման ու ամրապնդման համար, 
· սույն համաձայնագրի նախագծով նախատեսվում է մաքսային գործին վերաբերող ոլորտներում համագործակցություն, փոխադարձ վարչական օգնության ցուցաբերման և այդ նպատակով տեղեկատվության փոխանակման արարողակարգերի պարզեցում և հստակեցում,
· Հայաստանի մաքսային ծառայության համար համաձայնագրի կնքումը կարևորվում է նաև հետբացթողումային հսկողության շրջանակներում պարբերաբար իրականացվող հարցումների համատեքստում, քանի որ շատ հաճախ հարցումների պատասխանները ուշանում են, երբեմն մնում են անպատասխան՝ երկու երկրների մաքսային ծառայությունների միջև ոլորտը կարգավորող միջազգային փաստաթղթի բացակայության պատճառով,
· վերոհիշյալ փաստաթղթի ստորագրմամբ կհաստատվի ուղղակի կապ երկու երկրների համապատասխան ստորաբաժանումների միջև, ինչն էլ իր դրական ազդեցությունը կունենա Բահրեյնի Թագավորությունից Հայաստանի Հանրապետություն ներմուծման և Հայաստանի Հանրապետությունից Բահրեյնի Թագավորություն արտահանման ժամանակ մաքսային կանոնների խախտման դեպքերի բացահայտման, առկա խնդիրների առավել արագ և օպերատիվ լուծման վրա:
Ելնելով վերոհիշյալից, Հայաստանի Հանրապետության Կառավարությանն առընթեր պետական եկամուտների կոմիտեն նպատակահարմար է գտնում «Հայաստանի Հանրապետության կառավարության և Բահրեյնի Թագավորության կառավարության միջև մաքսային գործերում  համագործակցության և փոխադարձ օգնության մասին»  համաձայնագրի կնքումը: 

ՀՀ Կառավարությանն առընթեր պետական եկամուտների կոմիտե
